
E përditshme e pavarur 
Viti XIX, nr. 5804
E martë, 18 qershor 2019
çmimi 0.40 �

www.epokaere.com
Na ndiqni edhe në:

facebook.com
Gazeta "Epoka e re"

SIGMA INTERALBANIAN VIENNA INSURANCE GROUP SH.A
DEGA KOSOVË

Rruga "Pashko Vasa", p.n Prishtinë, Kosovë,
Tel: +381 (0)38 246 301 Fax: +381 (0)38 246 302,
E-mail: info@sigma-ks.net | www.sigma-ks.net

Tel: +389 44 487 300; +389 44 487 009 
+389 44 487 755

Fax: +389 44 487 200
Mob: +377 44 501 289

P U T ZP U T Z
RE

E-mail: renova@mt.net.mk

Maqedoni
Xhepçisht ––Tetovë
Gurëz-FFerizaj

INFO: 049-111-101, 
044-511-177

www.princesha-ks.com

NDËRTIM
PROJEKTIM  
SHITJE

044/256-051
044/367-061
028/532-617
MITROVICË

Për dy vjet, tetë raste
të vdekjeve në burgjet

e Kosovës 

EKONOMI

SHOQËRIA CIVILE MARSHOI
KUNDËR PROJEKTLIGJIT PËR
FINANCIMIN E SUBJEKTEVE
POLITIKE F.7

LANSOHET EDICIONI I DYTË I
FONDIT TË INOVACIONIT F.8

KULTURË

MIRATOHET STRATEGJIA 
PËR RINI F. 4

PËRKUJTOHET VETERANI I
LUFTËS SË UÇK-SË DHE 
BABAI I TRE HERONJVE, 
HILMI HARADINAJ F. 6

BYTYQI: KOSOVËS I DUHEN
DREJTORË TË MIRË TË
SHKOLLAVE F. 5

AKTUALE

Fillon Java e
Shëndetësisë Kosovë -
Turqi, synohet rritje e
cilësisë së shërbimeve

shëndetësore 

Ministrat zotohen për kryerjen
e punëve që dalin nga raporti
i Komisionit Evropian
Disa nga ministrat e Qeverisë së
Kosovës janë zotuar të hënën
para ambasadorëve të vendeve të
BE-së në Prishtinë se do t'i kryejnë
të gjitha detyrat që dalin nga
raporti i Komisionit  Evropian
për Kosovën. Ata kanë treguar se
pas publikimit të raportit për
vendin kanë ndërmarrë hapat e nevojshëm duke identifikuar të gjitha
mangësitë, boshllëqet dhe rekomandimet e raportit për vendin dhe për
t'ua përcjellë ato institucioneve përgjegjëse

Ligji për
qeverinë do
të miratohet
këtë vit

FLET PËR "EPOKËN E RE", BESNIK TAHIRI

- Qeveria nuk do të ketë më shumë
se 15 ministri, 30 zëvendësministra
si dhe nuk do të ketë
zëvendëskryeministra pa portofol

Koordinatori Nacional për Reforma
Shtetërore, Besnik Tahiri, ka bërë me
dije se gjatë këtij viti do të miratohet
Ligji për qeverinë. Ai ka thënë se me
këtë ligj qeveria nuk do të ketë më
shumë se 15 ministri, 30 zëvendës-
ministra si dhe nuk do të ketë

zëvendëskryeministra pa portofol. Në
këtë intervistë dhënë për gazetën
"Epoka e re", Tahiri ka deklaruar se ky
ligj përmirëson efikasitetin dhe funk-
sionalitetin e ekzekutivit. Duke folur
për reformën shtetërore, ai ka thënë
se nuk ka reformë e cila nuk është e

dhimbshme. Megjithatë, Tahiri ka
vlerësuar se reforma mund të jetë në
disfavor të partive që udhëheqin 
qeverinë, por gjithmonë është e pëlqyer
nga shoqëria. Ai ka thënë se Qeveria e
Kosovës reformën në administratën
shtetërore e ka kryesoren

FAQE 4-5

TIRANË, 117 QERSHOR - Komisionari
për Zgjerimin e Bashkimit
Evropian, Johannes Hahn, me të
mbërritur në Luksemburg për
mbledhjen e të Këshillit të Punëve
të Jashtme, ka folur për gazetarët
jashtë dyerve ku do të zhvillohet
mbledhja, duke kërkuar fuqimisht
nga vendet anëtare të Bashkimit
Evropian të bëjnë ç'është e
mundur ta pranojnë çeljen e
negociatave të Maqedonisë së
Veriut dhe Shqipërisë në BE.

Johannes Hahn, duke i dërguar një
mesazh të qartë Parisit dhe Hagës,
si dy vendet më skeptike për këtë
proces, tha se nëse një hap i tillë
nuk ndodh, do të vendoset në risk
perspektiva evropiane e rajonit
dhe, po ashtu, do të humbë besimi
te këto vende se Komisioni
Evropian mban premtimet. 
I pyetur se cili është mesazhi i tij për
Parisin dhe Hagën, Hahn tha:
"Mesazhi im për të gjithë është që
ta kuptojnë situatën në rajon dhe

të gjithë perspektivën e tij, që një
vend që ka bërë në mënyrë të
jashtëzakonshme për perspek-
tivën evropiane, që udhëheqja e
këtij vendi që ka treguar kurajë dhe
nëse nuk ia shpërblejmë këtë
atëherë do të humbasim
përgjegjësinë dhe besueshmërinë
tonë. Çdo gjë që ne kemi investuar
me sukses gjatë dy vjetëve të fundit
ka rrezik që të shkojë kot nëse ne
nuk do t'i mbajmë premtimet",
tha Hahni.

Hahn: Nëse nuk çelen negociatat për Shqipërinë, rrezikohet perspektiva evropiane 

BEOGRAD, 117 QERSHOR -
Ambasadori i Shteteve të
Bashkuara të Amerikës (ShBA) në
Serbi, Kyle Scott, ka deklaruar të
hënën se "status quo"-ja në
Ballkan nuk është e qën-
drueshme dhe se "të gjithë po
humbasin për shkak të ndalimit

në negociata". "Ata që besojnë se
do të vijnë kushte më të mira në të
cilat do të negociohet një mar-
rëveshje më e favorshme, duhet
ta dinë se nuk ka asnjë moment
më të mirë se kjo", ka shkruar
Scotti në llogarinë e vet në
"Twitter". Ai ka thënë se udhëhe-

qësit politikë duhet ta lënë mën-
janë retorikën nacionaliste dhe
revizionizmin historik pasi, sipas
tij, rihapin plagët e të mbijetuarve
dhe parandalojnë përparimin
drejt arritjes së një qeverie trans-
parente, demokratike dhe të
përgjegjshme.

Scotti: Liderët politikë në Ballkan ta lënë mënjanë retorikën nacionaliste

TIRANË, 117 QERSHOR - Një grup prej
55 deputetësh socialistë i
kërkuan të hënën Parlamentit ta
shkarkojë presidentin e
Shqipërisë, Ilir Meta, për shkak të
anulimit të datës së zgjedhjeve
vendore. Ata deklaruan se ky akt i
presidentit është në kundërsh-
tim të hapur me parimet
kushtetuese të një republike par-
lamentare, me funksionet e pos-
tit të tij dhe me ushtrimin normal
të sovranitetit nga populli. "Meta
e ka humbur të drejtën të qën-

drojë në atë zyrë me pëlqimin
tonë. Ne socialistët nuk i
përkasim kulturës politike të
arbitraritetit dhe dhunimit të
ligjit dhe do ta ndjekim rig-
orozisht procedurën e
parashikuar në rastin e
shkarkimit presidentit", tha
kryetari i grupit parlamentar të
Partisë Socialiste, Taulant Balla.  
Deputetët socialistë shtuan se
presidenti dekretoi datën e
zgjedhjeve dhe mbi bazën e atij
dekreti nisën një seri përgatitjesh

të procesit zgjedhor, të cilat ai
nuk mund t'i prapësojë më. Ata
cituan një varg nenesh të
Kushtetutës dhe komentesh,
sipas të cilëve, presidenti ka
shkelur parimin kushtetues se
sovraniteti i takon popullit, ka
njoftuar voa. "Anulimi i datës 30
qershor si datë e mbajtjes së zgjed-
hjeve për organet e pushtetit ven-

dor dhe më e rëndë akoma,
moscaktimi i një date tjetër për
mbajtjen e tyre, mohon në thelb të
drejtën e sovranit për të qenë i
tillë",  shënojnë deputetët në
kërkesën e tyre drejtuar parla-
mentit.
Ndërkaq Komisioni Qendror i
Zgjedhjeve iu përgjigj të mërkurën
kërkesës së presidentit Meta për

informacion për 122 e deputetët
në Kuvend dhe përkatësinë e tyre
në zona zgjedhore. Kërkesa e pres-
identit drejtuar KQZ-së u interpre-
tua si një hap paraprak i tij për t'i
studiuar mundësitë e shpërndar-
jes së Parlamentit. Kur parlamenti
miratoi me 100 vota rezolutën
kundër dekretit të presidentit
Meta, i cili tashmë ka hyrë në fuqi
me botimin në Fletoren Zyrtare,
ky la të kuptohet se parlamenti
ekzistues, me deputetët zëvendë-
sues, nuk është legjitim:
"Presidenti është zgjedhur nga
Parlamenti. Natyrisht jo nga ky,
por nga një parlament krejtësisht
legjitim", tha Meta. 
Presidenti Meta ka nisur konsul-
timet me partitë politike për një
datë të re zgjedhjesh vendore. Ai
ka zhvilluar takime me disa parti
të opozitës, por socialistët po
vazhdojnë fushatën për t'i real-
izuar zgjedhjet më 30 qershor. 

Partia Socialiste kërkon zyrtarisht
shkarkimin e presidentit Meta

Meta u dërgon letër ambasadave: 
Do ta nxjerr ushtrinë për 30 qershor

Një grup prej 55 deputetësh socialistë, në
kërkesën e tyre drejtuar Parlamentit për
shkarkimin e presidenti Meta, deklaruan se
anulimi i datës së zgjedhjeve vendore është
në kundërshtim të hapur me parimet
kushtetuese të një republike parlamentare, me
funksionet e postit të tij dhe me ushtrimin 
normal të sovranitetit nga populli

TIRANË, 117 QERSHOR - Pasi i takoi
të hënën paradite në Pallatin e
Brigadave dhe diskutuan për më
shumë se dy orë lidhur me
krizën politike dhe veçanërisht
për vendimin e tij për shtyrjen e
zgjedhjeve, presidenti Ilir Meta u
ka dërguar një letër
ambasadorëve.
Kreu i Shtetit në letër u tregon

ambasadorëve arsyen pse shtyu
zgjedhjet dhe u ka treguar një
memo mbi argumentet duke
theksuar se shqiptarët nuk do të
votojnë më 30 qershor.
Në bisedën mes tyre, presidenti
ka përsëritur të njëjtat motive
për revokimin e datës së zgjed-
hjeve, madje duke ua kujtuar
ambasadorëve se akti i

shkarkimit që ka ndërmarrë qev-
eria për të është një grusht
shteti.
Ndër të tjera, ai u ka komu-
nikuar atyre në takim se më 30
qershor do ta nxjerrë në rrugë
ushtrinë si Komandat i
Përgjithshëm i Forcave të
Armatosura nëse tentohet të
bëhen zgjedhje. Sipas shp-

jegimeve të presidentit, atij i
kanë ardhur informacione nga
shërbime të huaja. Ndër të tjera,
ai ka premtuar se do të tentojë t'i
ulë në tryezë për të gjetur një
zgjidhje, Ramën dhe Bashën, e
nëse ia del, do ta kërkojë
anulimin e protestës së opozitës
parashikuar për t'u zhvilluar më
21 qershor.

Muhamet KKOCI

PRISHTINË, 117 SHKURT - Në takim
me shefen e Zyrës së Bashkimit
Evropian në Kosovë, Nataliya
Apostolova, dhe ambasadorët e
vendeve të BE-së në Kosovë,
ministrat e Qeverisë së Kosovës
kanë diskutuar të hënën rreth
raportit të Komisionit Evropian
për Kosovën. 
Zyrtarët qeveritarë, para atyre
të BE-së, janë zotuar se do t'i
kryejnë të gjitha detyrat që
dalin nga ky raport për të
shënuar përparim. Ministrja e
Integrimit Evropian, Dhurata
Hoxha, ka deklaruar se për
Kosovën procesi i integrimit
evropian nuk është një alterna-
tivë, por është rruga që kemi
zgjedhur. "Ne planifikojmë të
mbajmë mbledhje mujore të
Këshillit Ministror për Integrim

Evropian (KMIE) për të moni-
toruar zbatimin e gjetjeve dhe
rekomandimeve që rrjedhin
nga raporti për vendin", ka
theksuar ministrja Hoxha, duke
shtuar se institucionet duhet të
reflektojnë për raportin dhe të
vijnë me koordinimin më të
mirë, bashkëpunimin dhe afate
fikse ku nuk ka vonesa.
Raportin 2019 ajo e ka vlerësuar
si avancim në procesin inte-
grues, duke shtuar se dinamika
e tij do të duhej përshpejtuar.
Ajo i ka njoftuar të pranishmit
se Ministria e Integrimit
Evropian menjëherë pas pub-
likimit të raportit për vendin
kishte ndërmarrë hapat e nevo-
jshëm duke identifikuar të
gjitha mangësitë, boshllëqet
dhe rekomandimet e raportit
për vendin, duke ua përcjellë
ato institucioneve përgjegjëse
për veprime të mëtutjeshme

dhe të menjëhershme.
Po ashtu, Hoxha i ka njoftuar të
pranishmit për takimin që
kishte pasur me kryeministrin
Haradinaj në formatin e takimit
të Këshillit Ministror për
Integrime Evropiane (KMIE)
më 3 qershor 2019 për të disku-
tuar mbi të gjeturat dhe reko-
mandimet e raportit si dhe
adresimin e tyre nga të gjitha
institucionet e Kosovës. 
Hoxha ka shprehur përkush-
timin e saj për dinamizimin e
mëtejmë të procesit të inte-
grimit evropian në të gjitha
drejtimet e mundshme me qël-
lim të avancimit të mëtejmë në
këtë proces të paalternativë për
Kosovën.
Edhe ministri i Drejtësisë,
Abelard Tahiri, në këtë takim ka
informuar për masat që po
ndërmerr Ministria e Drejtësisë
për adresimin e gjetjeve të

Raportit të Vendit të Komisionit
Evropian. Sipas tij, raporti ka
vlerësuar përparimin në refor-
mat legjislative dhe, po ashtu,
hapat e ndërmarrë në konso-
lidimin e sistemit të drejtësisë.
Përveç ndryshimeve normative,
ministri Tahiri ka theksuar se
raporti flet edhe për rritjen e
numrit të stafit gjyqësor në
prokurori dhe gjykata, përfshirë
edhe në Prokurorinë Speciale.
"Dëshiroj të theksoj se pas
investimeve që kemi bërë në
gjyqësor dhe sistemin prokuro-
rial përmes rritjes së buxhetit
për to, sot Republika e Kosovës
ka arritur kuotat sipas stan-
dardeve evropiane për numrin
e gjyqtarëve dhe prokurorëve
për kokë banori. Ky investim do
të vazhdojë edhe në të ardhmen
dhe presim një planifikim
adekuat për nevojat e KGjK dhe
KPK-së të cilat do t'i mbështes-
im vazhdimisht", ka thënë
ministri Tahiri.
Sipas ministrit Tahiri, raporti
vlerëson iniciativat e Ministrisë
së Drejtësisë, Rishikimin
Funksional të Sundimit të
Ligjit dhe Agjendën "Drejtësia
2020" si mekanizëm për koor-

dinimin institucional në funk-
sion të zbatimit të ligjeve në
fuqi. 
Përveç ndryshimeve të bëra në
Shërbimin Korrektues dhe
Sprovues, Tahiri ka përmendur
edhe ndryshimet që po bëhen në
legislacionin dhe mekanizmat e
luftës kundër korrupsionit.
"Lufta kundër korrupsionit dhe
krimit të organizuar nuk është
proces që duhet të matet me
një numër të thjeshtë rastesh
të shënjestruara, por duhet të
vazhdojë të prodhojë rezultate
të përgjithshme në secilin 
drejtim dhe mendoj se kemi
ende shumë punë për të bërë
që të arrijmë rezultate më të
mëdha në këtë drejtim. Por ajo
çfarë është e sigurt është se sot,
pas miratimit të reformave
legjislative, organet e pavarura
të zbatimit të ligjit kanë në
duar instrumente të fuqishme
për ta goditur korrupsionin
dhe krimin e organizuar në një
nivel krejt tjetër nga ajo çfarë
është dëshmuar deri më sot",
ka thënë ministri Tahiri.
Në këtë takim ka marrë pjesë
edhe ministri i Punëve të
Brendshme, Ekrem Mustafa.

Ministrat e Qeverisë së Kosovës kanë diskutuar të hënën me ambasadorët e vendeve të BE-së
për gjetjet e raportit të Komisionit Evropian

Ministrat zotohen për kryerjen e punëve 
që dalin nga raporti i Komisionit Evropian

LDK-ja merr vendim për Degën III në Prishtinë:
Abrashi dhe Borovci tërhiqen nga gara

PRISHTINË, 117 QERSHOR (ER) -
Kryesia e Lidhjes Demokratike
të Kosovës (LDK), e udhëhequr
nga kryetari Isa Mustafa, sot
ka mbajtur një takim. Mes të
tjerash, analizoi edhe situatën
e krijuar në disa degë të LDK-së
gjatë procesit zgjedhor. Theks
i veçantë u është kushtuar
zhvillimeve të fundit në Degën

III në Prishtinë, me ç'rast
kryesia rithekson se sjelljet e
dhunshme dhe pamjet e tilla
janë mënyra dhe metoda të
papranueshme për LDK-në.
Duke analizuar situatën e
krijuar, kryesia e LDK-së
mori vendim që Hazir
Borovci dhe Arban Abrashi,
të përmendur në terren për

kryetar të Degës III në
Prishtinë, të tërhiqen nga
gara për kryetar të Degës, me
qëllim që t'i kthehet 
normaliteti procesit të
zgjedhjeve brenda LDK-së.
Është bërë me dije se pjesën
e mbetur të procesit zgjedhor
në Degën III do ta udhëheqë
kryesia qendrore e LDK-së.

Disa nga ministrat e Qeverisë së Kosovës janë zotuar të hënën para
ambasadorëve të vendeve të BE-së në Prishtinë se do t'i kryejnë të gjitha
detyrat që dalin nga raporti i Komisionit Evropian për Kosovën. Ata kanë treguar
se pas publikimit të raportit për vendin kanë ndërmarrë hapat e nevojshëm
duke identifikuar të gjitha mangësitë, boshllëqet dhe rekomandimet e raportit
për vendin dhe për t'ua përcjellë ato institucioneve përgjegjëse 

PRISHTINË, 117 QERSHOR (ER) -
Ministri i Kulturës, Rinisë dhe
Sportit, Kujtim Gashi, ka nën-
shkruar të hënën Strategjinë e
Rinisë 2019-2023. Dokumenti
strategjik trajton shqetësimet e
kohës së sotme të të rinjve nga
mosha 15-24 vjeç dhe politikat
ndërsektoriale në përputhje me
legjislacionin në fuqi të Ministrisë
së Kulturës, Rinisë dhe Sportit. Me
këtë rast, ministri Gashi ka thënë
se duke pasur parasysh nevojat e
mëtejme dhe realizimin e kërke-
save nga të rinjtë, si dhe paraqit-
jen e kërkesave në rrethana të reja

lidhur me zhvillimet e sotme
rinore në Kosovë, ndihet një
nevojë e theksuar për ta vazhduar
rrugën e përkrahjes së rinisë. "Kjo
është strategji gjithëpërfshirëse e
Ministrisë së Kulturës, Rinisë dhe
Sportit dhe ka për synim për-
mirësimin e situatës së të rinjve të
grupmoshave 15-24 vjeç, duke
përfshirë të gjitha palët e interesit
si nga sektori qeveritar, po ashtu
edhe nga ai joqeveritar dhe,
poashtu, ta nxisë edhe
bashkëpunimin ndërmjet organi-
zatave rinore, veprimtaria e të
cilave lidhet me rininë, si dhe

ndërmjet organizmave qendrorë
dhe atyre komunalë për t'i
fuqizuar politikat dhe programet
rinore", ka thënë ministri Gashi,
duke shtuar se qëllimi kryesor
është ideja e përafrimit të të rinjve
kosovarë me parimet dhe prak-
tikat më të mira evropiane, në
veçanti me nevojat që i ka rinia në
vendin tonë. Ai ka shtuar se ky
dokument strategjik do të jetë një
mundësi për rininë në Kosovë që
të jetë edhe më aktive dhe më
kërkuese dhe, në anën tjetër, të
jetë pjesëmarrëse dhe vendim-
marrëse në proceset në Kosovë.

Miratohet sstrategjia ppër rrini

Shqipe HHETEMI

PRISHTINË, 117 QERSHOR - 
"Epoka ee rre": Z. Tahiri, si po
ecën procesi i reformës
shtetërore në Republikën e
Kosovës?
Tahiri: Qeveria e Republikës së
Kosovës reformën në adminis-
tratën shtetërore e ka vendosur
në prioritetin kryesor. Vitin e
kaluar është miratuar pakoja e
ligjeve që e rregullon organiz-
imin dhe funksionimin e
administratës së shtetit dhe
agjencive ekzekutive, pra që e
disiplinon dhe e rregullon me
model evropian. Derisa nuk
është aprovuar Ligji për pagat,
organizatat buxhetore në një

farë forme kanë bërë rritjen e
pagave dhe kanë riorganizuar
sistemin e pagave në bazë të një
organizimi të tyre, kurse tani
secili shërbyes i shtetit që nga
presidenti e deri te punëtori
teknik është i normuar në tabelë
dhe saktësisht e di sa e ka pagën.
Kemi miratuar edhe Ligjin për
zyrtarët publikë i cili i përmbush
të gjitha kriteret dhe kushtet e
modeleve evropiane dhe 
njëkohësisht shërbyesin publik
e kthen në një shërbyes për
qytetarë duke e sanksionuar për
çdo aktivitet tjetër si politik
ashtu edhe të aspekteve të tjera.
Ky ligj kur të hyjë në fuqi do t'u
mundësojë njerëzve që përmes
testit dhe përmes procesit të
testimit të jenë të barabartë në

Flet për "Epokën e re", Besnik Tahiri

Ligji për qeverinë do të mir

- Qeveria nuk do të ketë më shumë se 
15 ministri, 30 zëvendësministra si dhe nuk
do të ketë zëvendëskryeministra pa portofol
Koordinatori Nacional për Reforma Shtetërore, Besnik Tahiri, ka bërë me dije
se gjatë këtij viti do të miratohet Ligji për qeverinë. Ai ka thënë se me këtë
ligj qeveria nuk do të ketë më shumë se 15 ministri, 30 zëvendësministra si
dhe nuk do të ketë zëvendëskryeministra pa portofol. Në këtë intervistë
dhënë për gazetën "Epoka e re", Tahiri ka deklaruar se ky ligj përmirëson
efikasitetin dhe funksionalitetin e ekzekutivit. Duke folur për reformën
shtetërore, ai ka thënë se nuk ka reformë e cila nuk është e dhimbshme.
Megjithatë, Tahiri ka vlerësuar se reforma mund të jetë në disfavor të partive
që udhëheqin qeverinë, por gjithmonë është e pëlqyer nga shoqëria. Ai ka
thënë se Qeveria e Kosovës reformën në administratën shtetërore e ka 
vendosur në prioritetin kryesor



05E MARTË, 18 QERSHOR 2019INTERVISTË    AKTUALE

procesin e rekrutimit. Pra, më
nuk do të ketë intervistime me
panele një me një, mirëpo do të
ketë test dhe 90 për qind e
vlerësimit do të ndodhë mbi
bazën e meritës dhe jo mbi baza
të tjera.  

"Epoka ee rre": Edhe më tutje
shteti i Kosovës vazhdon ta ketë
një administratë të politizuar
dhe jo shumë efikase. Kjo çështje
është përmendur nga viti në vit
në raportet për Kosovën të
Komisionit Evropian. Çfarë do
të bëni për ta depolitizuar
administratën dhe për ta bërë
më funksionale?
Tahiri: Do t'i ndërmarrim një
serë çështjesh në këtë drejtim.
Administrata Shtetërore e
Kosovës nuk është në numra të
mëdhenj ashtu siç flitet. Edhe
në bazë të popullsisë dhe 
aspekteve të tjera administrata
shtetërore e Kosovës është
shumë më përpara se ato të
vendeve të rajonit. Është e
vërtetë se në administratën e
shtetit përgjatë viteve ka pasur
ndikim politik dhe këtë ne jemi
duke e përmirësuar. Aktivitetet
politike për shërbyes civilë me
këtë ligj sanksionohen saktë dhe
mbi këtë bazë në sistemin e
rekrutimit do të vendoset 
meritokracia. Në anën tjetër,
shërbyesit civilë në masë të
madhe kanë arritur ta ngritin
kapacitetin e tyre, mirëpo duhet
ende të punohet në veçanti në

përpilimin e politikëbërjes, do
të thotë ta ngrehim kapacitetin
te shërbyesit e lartë civilë. 

"Epoka ee rre": Në përgjithësi,
cilat janë vështirësitë me të 
cilat po ballafaqohet procesi i
reformës shtetërore?
Tahiri: Nuk ka reformë
shtetërore e cila nuk është e
dhimbshme. Reforma realisht
mundet me qenë në disfavor të
partive që udhëheqin qeverinë,
por gjithmonë është e pëlqyer
nga shoqëria. Si shef i reformës
shtetërore kam pasur një
mbështetje të fuqishme nga
kryeministri Haradinaj, nga
kryeparlamentari Veseli,
zëvendëskryeministri Limaj dhe
zëvendëskryeministri Pacolli.
Realisht unë i kam bërë më tepër
aspektet e modelimit dhe aspektet
e rregullimit teknik në vijë me
mandatin, por edhe me vlerat e
qeverisjes së mirë. Më vjen mirë
që raporti i Komisionit Evropian
e ka vlerësuar lart dhe shumë
saktë punën që ka bërë qeveria
sa iu përket reformave
shtetërore. Një sfidë me të cilën
jemi duke u ballafaquar është
hartimi i disa rregulloreve që
duhet të dalin nga këto ligje, gru-
pet punuese janë themeluar, një
numër i tyre janë në proces dhe
katër prej tyre i kemi përmbyllur.
Në këtë proces mendoj se jemi
në rrugë të drejtë dhe pastaj do
të vijë Ligji për qeverinë, Ligji
për racionalizimin dhe organiz-
imin e agjencive ekzekutive, Ligji
për financat lokale dhe të tjera.  

"Epoka ee rre": Cili është suksesi
kryesor i këtij procesi?
Tahiri: Viti 2018 ka qenë vit i 
hartimit dhe miratimit të 
legjislacionit bazë për reforma,
kurse viti 2019 është vit i jetësimit
të reformave si me miratimin e
Ligjit për paga, Ligjit për zyrtarët
publikë dhe Ligjit për organizimin
e administratës shtetërore, po
ashtu edhe me miratimin e Ligjit
për qeverinë dhe Ligjin për
racionalizimin dhe organizimin
e agjencive ekzekutive dhe, mbi
të gjitha, me praktikat e mira që i
kemi vendosur në procesin e
performances dhe rekrutimit. 

"Epoka ee rre": Kur do të miratohet
Ligji për qeverinë?
Tahiri: Ligji për qeverinë është
gati. Aktualisht jemi në konsultim
të brendshëm. Tash po e trajtojmë
me juristë dhe profesionistë
sanksionimin e numrit të
dikastereve qeveritare në
kuadër të këtij ligji. Pastaj ligji
do të dalë në diskutim publik
dhe shumë shpejt besoj do të
miratohet në qeveri, pastaj të
procedohet në Kuvend. Ligji për
qeverinë e përcjell logjikën e
modeleve ndërkombëtare të
ministrive kryesore. Do të thotë,

kemi bërë një analizë krahasuese
të vendeve evropiane që janë të
ngjashme me Kosovën dhe kanë
dalë nëntë ministri më kryesore
dhe jemi duke i organizuar
dikasteret në mënyrë që Qeveria
e Republikës së Kosovës mos të
ketë më shumë se 15 ministri.
Me këtë ligj qeveria do të ketë jo
më shumë se dy zëvendësmin-
istra dhe secili zëvendësmin-
istër do ta ketë detyrën e vet të
sanksionuar si dhe do të ketë
zëvendëskryeministra me
portofol, pra nuk do të ketë
zëvendëskryeministra pa porto-
fol. Përveç kësaj, në Ligjin për
qeverinë i kemi identifikuar të
metat përgjatë viteve të cilat i
kemi sanksionuar me nene
duke e penguar potencialisht
keqpërdorimin e detyrës zyrtare
e cila do të mund të ndodhte në
mungesë të një ligji të saktë.
Ndër vite kemi pasur një numër
të madh të lëvizjeve sa i përket
numrit të ministrive dhe kemi
parë se në mungesë të një ligji
rregulloret kanë ndryshuar hap
pas hapi.  

"Epoka ee rre": Përveç zvogëlimit
të numrit të ministrive, çka
parasheh tjetër ky ligj?
Tahiri: Ky ligj në radhë të parë e
parandalon ushtrimin e funk-
sioneve të tjera të kryeministrit
dhe ministrave. E parandalon
vendimmarrjen në kohë të
fushatave zgjedhore, pastaj deri
në esencë e shpjegon procesin e
konsultimit dhe transparencës
dhe, mbi të gjitha, e vendos
tavanin, respektivisht e saktëson
numrin e ministrive, të
zëvendësministrave dhe e 
riorganizon portofolin në bazë
të sektorëve të vet. Për 
shembull, aktualisht ka shumë
ministri që merren me ekonominë,
kurse me këtë ligj do të jetë një
ministri që do ta ketë sektorin e
ekonomisë, tregtisë, investimeve
strategjike dhe kështu me
radhë. Ky ligj përmirëson 
efikasitetin dhe funksionalitetin
e ekzekutivit.  

"Epoka ee rre": Z. Tahiri, 
përfundimisht brenda këtij viti
Kosova do ta ketë Ligjin për 
qeverinë?
Tahiri: Unë pres që ky ligj të
miratohet këtë vit. 2019
Kosovën do ta gjejë me Ligjin
për qeverinë i cili do të jetë
model edhe për rajonin. Me
këtë rast i falënderoj të gjithë
ekspertët vendorë dhe
ndërkombëtarë që kanë qenë
pjesë e procesit të hartimit të
këtyre ligjeve, në veçanti të Ligjit
për qeverinë. Ligji për qeverinë
do të duhej të merrte 2/3 e
votave të deputetëve të
Kuvendit të Republikës së
Kosovës sepse është ligj që u
përshtatet të gjithëve.

ratohet këtë vit

PRISHTINË, 117 QERSHOR (ER) -
Ministri i Arsimit, i Shkencës
dhe i Teknologjisë, Shyqiri
Bytyqi, mori pjesë të hënën në
ceremoninë e hapjes së
punimeve të konferencës 
dyditore "Nga paqja në 
prosperitet - transformimi i
shoqërisë kosovare përmes 
lidershipit të mirë", e cila po
mbahet në Prishtinë.
Në këtë konferencë të 
organizuar nga MAShT-i dhe
Fondacioni Kosovar i
Lidershipit, po marrin pjesë
ekspertë dhe udhëheqës 
vendorë dhe ndërkombëtarë,
përfshirë edhe udhëheqës dhe
mësimdhënës të dy univer-
siteteve të njohura amerikane:

Universitetit "James Madision"
dhe "Mercer".
Ministri Bytyqi këtë konferencë
e ka vlerësuar shumë të 
rëndësishme, ndërsa ka thënë
se lidershipi dhe një udhëheqës
i mirë është me rëndësi të
veçantë për secilin dikaster dhe
secilën fushë. Ai ka thënë se
Kosovës i duhen drejtorë të
mirë të shkollave, rektorë të
universiteteve e kolegjeve që
bëjnë gara për të qenë më të
mirët, por edhe udhëheqës të
mirë brenda ministrisë që 
hartojnë politika të mira dhe të
sigurta, dhe në këtë mënyrë ua
lehtësojnë punën edhe
udhëheqësve në institucionet e
arsimit.

Bytyqi: Kosovës i
duhen drejtorë të
mirë të shkollave

MITROVICË, 117 QERSHOR (ER) - Në
Komandën e Batalionit të Dytë të
Brigadës së Reagimit të Shpejtë
në Mitrovicë është mbajtur 
ceremonia e certifikimit të
nxënësve të shkollave të mesme
të Kosovës, të cilët për një javë
rresht ishin pjesë e "Kampit
Rinor 2019". 
Organizimi i "Kampit Rinor
2019" ka për qëllim që nxënësit e
shkollave të mesme të njihen me
jetën ushtarake dhe të familjari-
zohen sa më shumë me unifor-

mën në mënyrë që në të
ardhmen të mos hezitojnë, por të
bëhen pjesë e kësaj jete.
Gjatë javës së qëndrimit në kamp
nxënësit kanë ndjekur ligjërata
dhe trajnim të ndryshme si: 
zgjimi dhe rregullimi i shtretërve,
gjimnastika e mëngjesit dhe
higjiena personale, UÇK, 
TMK-transformimi, orientimi në
natyrë, mësimi i komandave,
misioni, detyrat dhe struktura e
FSK-së, vetëdijesimi nga minat,
kërkim-shpëtimi etj.

Në FSK përfundon
‘Kampi Rinor 2019’

PRISHTINË, 117 QERSHOR (ER) - Zyra
Kombëtare e Auditimit ka publikuar
edhe 37 raporte të auditimit të rreg-
ullsisë për vitin financiar 2018. Zyra
Kombëtare e Auditimit ka njoftuar
se deri më tani janë publikuar 73
raporte, ndërsa deri në fund të mua-
jit qershor do të publikohen 115
raporte të rregullsisë, prej tyre: 94
raporte të organizatave buxhetore,

prej tyre 26 institucione të nivelit
qendror, 30 institucione të pavarura
dhe 38 të nivelit lokal (komunat); 12
raporte të ndërmarrjeve publike; 9
raporte të auditimit të projekteve (të
financuara nga donatorët).
"Raportet e Zyrës Kombëtare të
Auditimit promovojnë drejtpërsë-
drejti llogaridhënien e institucion-
eve publike, rrisin besimin në

shpenzimin e fondeve publike dhe
luajnë një rol aktiv në sigurimin e
interesit të taksapaguesve dhe të
palëve të tjera të interesit për rritjen e
përgjegjësisë së organizatave bux-
hetore për menaxhim të mirë të
fondeve publike", është thënë në
njoftimin për media.
Zyra Kombëtare e Auditimit auditon
Pasqyrat Financiare Vjetore (PFV) të

të gjitha organizatave buxhetore për
të vlerësuar nëse ato ofrojnë një
pamje të drejtë dhe të vërtetë dhe
nëse paraja publike është shpen-
zuar për qëllimet për të cilat është
aprovuar. ZKA, po ashtu, kryen
auditime të performancës me
synim të përmirësimit të shër-
bimeve për qytetarët dhe ofrimit të
tyre me kosto efektive.

Procesi i auditimit kryhet në bazë të
kornizës ligjore në vend dhe në 
përputhje me standardet ndërkom-
bëtare të institucioneve supreme të
auditimit dhe praktikat e mira
evropiane.

ZKA-ja publikon edhe 37 raporte të auditimit të rregullsisë për vitin financiar 2018

Qendresa RRAMA

GLLOGJAN, 117 QERSHOR -
Kryeministri i Republikës së
Kosovës, Ramush Haradinaj, ka
bërë të hënën homazhe në
Kompleksin Memorial
"Dëshmorët e Kombit" në
Gllogjan, në njëvjetorin e vdekjes
së veteranit të luftës së UÇK-së,
Hilmi Haradinaj, baba i tre heron-
jve të kombit. 
Para të pranishmëve të shumtë,
kryeministri Haradinaj tha se sot
është një ditë e kujtimit të ndarjes
nga jeta e babës Hilmi, duke falën-

deruar të gjithë ata që përgjatë
gjithë jetës, sa ishte gjallë Hilmiu, i
bën nderim dhe respekt nga të
gjitha trojet e atdheut. "Një falën-
derim i madh u shkon të gjithë
atyre që morën pjesë në varrim.
Edhe sot ju falënderoj për idenë
për ta kujtuar Hilmin në njëvje-
torin e ndarjes nga jeta", tha
kryeministri Haradinaj, duke thek-
suar se nuk është i tepërt nderimi
për figurat e kombit, bashkëluftë-
tarë, veprimtarë e dijetarë.
Kryeministri Haradinaj tha se
kësisoj "dërgojmë porosi se kemi
një vetëdije të lartë kombëtare e
cila nuk është e rastësishme, ashtu

siç nuk është e rastësishme liria e
Kosovës si pjesë e lirisë së 
atdheut". "Kjo është një porosi për
ata që jetojnë në Kosovë, si për
shumicën shqiptare, komunitetet,
por edhe për palët e tjera, se ata që
dinë ta respektojnë Kosovën dhe të
drejtën e saj, Kosova është 
mirënjohëse", tha kryeministri
Haradinaj.
Para të pranishmëve të shumtë,
përfaqësuesve të shumtë të nivelit
qendror dhe lokal, një fjalë rasti e
mbajti kryetari i Komunës së
Deçanit, Bashkim Ramosaj, i cili
tha sot po e kujtojnë një burrë të
madh të kombit.

Përkujtohet veterani i luftës së UÇK-së 
dhe babai i tre heronjve, Hilmi Haradinaj

Për dy vjet, tetë raste të vdekjeve 
në burgjet e Kosovës

PRISHTINË, 117 QERSHOR - Brenda dy
vjetësh, sipas të dhënave të
Shërbimit Korrektues të Kosovës,
tetë persona kanë vdekur nëpër
burgje derisa po e vuanin 
dënimin. Përjashtuar një rast i cili
po hetohet, vdekjet e tjera, sipas
përfaqësuesve të këtij Shërbimi,
kanë ardhur si pasojë e sëmund-
jeve prej të cilave ata vuanin dhe se
asnjë nga rastet nuk cilësohet
vdekje e dyshimtë. 
Florent Gashi, zyrtar për informim
në Shërbimin Korrektues të
Kosovës, tha për "Radion Evropa e
Lirë" se të burgosurit të cilët kanë
vdekur brenda burgjeve të
Kosovës, kryesisht vuanin nga
sëmundje të rënda. "Gjatë dy
vjetëve të fundit nëpër burgjet e
Kosovës kanë vdekur gjithsejtë tetë

persona. Vdekjet kanë ardhur si
pasojë e sëmundjeve të tyre (të të
burgosurve). Kryesisht po vuanin
nga sëmundje të rënda si kanceri,
sëmundje të zemrës, sëmundje
infektive etj. Nga këto raste, vetëm
rasti i fundit, i cili ka ndodhur ditën
e premte, më datë 14 qershor, po

hetohet nga organet kompetente.
Rastet e tjera janë konfirmuar si
vdekje jo të dyshimta", ka thënë
Gashi.
Rasti i fundit i vdekjes së një të bur-
gosuri ka ndodhur javën e kaluar
në Qendrën Korrektuese në
Dubravë. Ai ishte i lindur në vitin

1992, shtetas i Republikës së
Shqipërisë dhe akuzohej për
veprën penale: blerje, posedim,
shpërndarje dhe shitje e paautor-
izuar e narkotikëve. I burgosuri,
me rekomandim të mjekut të
Qendrës Korrektuese në Dubravë,
ishte dërguar me urgjencë në
Spitalin Rajonal të Pejës, por edhe
përkundër ofrimit të ndihmës
mjekësore, ka ndërruar jetë, ka
njoftuar Shërbimi Korrektues i
Kosovës. 
Përfaqësues të Këshillit për
Mbrojtjen e të Drejtave dhe Lirive
të Njeriut (KMDLNj) flasin për
shërbime joadekuate mjekësore
brenda burgjeve të Kosovës.
Kryetari i KMLDNj-së, Behxhet
Shala, ka thënë për "Radion
Evropa e Lirë" se çdo vdekje e të

burgosurve në burgje paraqet
shqetësim dhe se shteti 
duhet ta ketë obligim mbrojtjen e
shëndetit të tyre. 
Një nga rastet e dyshimta të 
vdekjes në burg ishte rasti i Astrit
Deharit në gusht të vitit 2016. 
Ish-aktivisti i Vetëvendosjes, Astrit
Dehari, ka vdekur teksa mbahej
në Qendrën e Paraburgimit në
Prizren, nën dyshimin për pjesë-
marrje në sulmin ndaj ndërtesës së
Kuvendit të Kosovës. Familjarët e
Astrit Deharit, por edhe Lëvizja
Vetëvendosje, nuk janë pajtuar me
gjetjet e institucioneve  vendore
lidhur me këtë rast, të cilat kanë
konstatuar se Dehari është
vetëvrarë. 
Familja ka dërguar superekspertizë
në një institucion në Zvicër.

Maria Suokko merr detyrën si përfaqësuese 
e përhershme e UNDP-së në Kosovë

PRISHTINË, 117 QERSHOR (ER) - Maria
Suokko (Finlandë) është emëruar
Përfaqësuese e Përhershme e
UNDP-së në Kosovë dhe ka filluar
punën të hënën. Ajo zëvendëson
në këtë pozitë Alessandra
Roccasalvo, e cila ka qenë në këtë
detyrë nga 1 janari 2019-s. Para
emërimit në këtë detyrë, Suokko
ishte këshilltare e lartë në
Ministrinë e Punëve të Jashtme të
Finlandës në Helsinki që nga
shtatori 2017. Ajo shërbeu si

udhëheqëse për bashkëpunim
pranë MPJ të Finlandës në
Myanmar (2014-2017) dhe
këshilltare e lartë në MPJ të
Finlandës (2012-2014).
Përvoja e saj me Programin e
Kombeve të Bashkuara për
Zhvillim (UNDP) përfshin postin
e specialistes të Programit në
Byronë Rajonale për Azi dhe
Paqësor (2006-2010), ndih-
mëspërfaqësuese e përhershme
në UNDP Kinë (2001-2005),

menaxhere e Programit Mjedisor
të UNDP-së në Kamboxhia (2000-
2001) dhe zyrtare e Programit në
UNDP Tajlandë (1998-2000).
Ajo ka një diplomë master në
shkenca sociale (Ekonomi) nga
Universiteti i Helsinkit. Pas
emërimit të saj përfaqësuese e
përhershme në Zyrën e UNDP-së
në Kosovë, Maria Suokko ka thënë
se e ka marrë këtë detyrë në një
moment shumë të rëndësishëm,
pasi Zyra e UNDP-së po shënon

20-vjetorin e bashkëpunimit të
suksesshëm në Kosovë. "Me
padurim pres që t'i takoj të gjithë
partnerët tanë kosovarë dhe
ndërkombëtarë dhe t'i vazhdojmë
përpjekjet tona të përbashkëta për
mbështetjen e rrugës së zhvillimit
që do të sigurojë një të ardhme të
qëndrueshme për të gjithë", ka
thënë Suokko. Përveç gjuhës fin-
landeze, Maria flet anglisht,
suedisht, si dhe, deri në një masë,
frëngjisht dhe gjermanisht. 

PRISHTINË, 117 QERSHOR - Në
Shërbimin Spitalor dhe Klinik
Universitar të Kosovës (ShSKUK)
ka filluar Java e Shëndetësisë
Kosovë - Turqi 2019 e cila 
organizohet për të gjashtin vit
me radhë.  Në kuadër të 
kësaj jave, 26 profesionistë 
shëndetësorë nga Turqia, në
bashkëpunim edhe me mjekët
nga QKUK-ja, do të kryejnë
operacione të ndërlikuara dhe
do të mbajnë ligjërata në kuadër
të edukimit profesional të stafit
në klinika të ndryshme.
Hapjen e ka bërë dr. Naim
Bardiqi, sekretar i përgjithshëm i
Ministrisë së Shëndetësisë, i cili
ka theksuar se organizimi i Javës
së Shëndetësisë Kosovë - Turqi
2019 bëhet në kuadër të 
marrëveshjes së përgjithshme që
kanë Republika e Kosovës dhe
Republika e Turqisë për
mbështetje të shëndetësisë së
Kosovës. Sekretari Bardiqi ka
pohuar se tashmë është bërë tra-
ditë organizimi i kësaj jave, e cila
do të ndikojë në rritjen e cilësisë
së shërbimeve shëndetësore dhe
edukimin e stafit shëndetësor. 
Ministri i Shëndetësisë, Uran
Ismaili, ka thënë se kjo javë orga-
nizohet në kuadër të përpjekjeve
për ta rritur cilësinë e shërbimeve
shëndetësore, por edhe për të
ndikuar në edukim profesional
të stafit. Ministri ka falënderuar
shtetin turk dhe Ambasadën e
Turqisë në Kosovë të cilët kanë
ndihmuar në organizimin e kësaj

jave, duke shtuar se në dekadat e
fundit Turqia ka bërë reforma
tejet të mëdha në shëndetësi,
andaj kjo do të ndihmojë që
reformat të jenë të prekshme
edhe në Kosovë, duke ndikuar në
përfitimin e shërbimeve 
shëndetësore për pacientët dhe
edukimin e stafit. "26 persona të
ndryshëm, profesionistët të
ndryshëm nga Turqia, do të
shpërndahen në klinika të
ndryshme dhe për një javë, me
profesionistë të Kosovës, do t'i
shkëmbejnë përvojat", u shpreh ai.
Çagri Sakar, ambasador i
Republikës së Turqisë në Kosovë,
ka thënë se Java e Shëndetësisë
Kosovë - Turqi do të organizohet
nga data 15 deri më 23 qershor,
organizim ky që bëhet në kuadër
të politikave të jashtme human-
itare që ka shteti i Turqisë. "Në
kuadër të politikës së jashtme
dhe humanitare për zhvillimin e
shëndetësisë, për ta ndarë 
përvojën tonë, ne kemi
organizuar në tri kontinente të
ndryshme, ku kemi kryer 25 mijë
operacione, me gjithsej 45 javë të
shëndetësisë në vendet e
ndryshme", ka thënë Sakar.
Ambasadori rikujtoi se vitin e
kaluar, në kudër të javës së 
shëndetësisë Kosovë -  Turqi,
ishin kryer 396 operacione, 1 329
trajtime dhe 1 256 punëtorë
shëndetësorë kishin ndjekur 
trajnime. 
Dr. Basri Sejdiu, drejtor i
përgjithshëm i ShSKUK-së, u
shpreh i kënaqur me organizimin
e bashkëpunimit me mjekët nga
Turqia, duke shtuar se në këtë rast

më së shumti përfitojnë pacientët
që do të marrin shërbime shën-
detësore, por edhe në edukimin e
stafit shëndetësor. "Pacientët do
të përfitojnë më së shumti, sepse
ata do të marrin shërbime, krahas
mjeteve dhe pajisjeve që na kanë
sjellë, po ashtu edhe edukim të
stafit përmes shkëmbimit të 
përvojave. Ky mision është
vazhdimësi e bashkëpunimit 
që ka kontribuar mjaft në 
shëndetësinë e Kosovës", ka
thënë drejtori Sejdiu.
Ndërsa Arif Çetin, drejtor i

Drejtorisë për Çështje
Ndërkombëtare dhe BE-së në
Ministrinë e Shëndetësisë së
Republikës së Turqisë, ka thek-
suar se Turqia ka marrëveshje për
përkrahje të shëndetësisë së
Kosovës nga viti 2009. "Në kuadër
të saj po organizohet kjo javë, por
edhe bëhet i mundur trajtimi
falas i 100 pacientëve nga Kosova
në Turqi. Po ashtu janë bërë mar-
rëveshje për trajnime të stafit
mjekësor", është shprehur Çetin.
Ekipi mjekësor nga Turqia ka në
përbërje: urologë, gjinekologë,

oftalmologë, kirurgë pediatrikë,
ortopedë me traumatologë, 
kardiologë të fëmijëve dhe të
rriturve, kardiokirurgë për fëmijë
dhe të rritur, specialistë të
sëmundjeve infektive, radiologë,
specialistë të shëndetit dhe të
sëmundjeve të fëmijëve dhe
sëmundjeve të brendshme.
Përfaqësues të mjekëve nga
Turqia thanë se në Kosovë do t'i
praktikojnë pjesët më modern të
mjekësisë, me pajisje dhe mjete
që janë më të zhvilluarat në 
spitalet e Turqisë.

Fillon Java e Shëndetësisë Kosovë - Turqi, synohet
rritja e cilësisë së shërbimeve shëndetësore

Albulena SS. MMAVRAJ

PRISHTINË, 117 QERSHOR - Mbi 100
organizata të shoqërisë civile i
janë bashkuar të hënën "Marshit
të refuzimit" për ta kundërshtuar
Projektligjin për financimin e
subjekteve politike. Marshi nisi
nga Sheshi "Skënderbeu" dhe
vazhdoi me ndalje në selitë e
gjashtë partive më të mëdha par-
lamentare, por përfaqësuesit e
shoqërisë civile u penguan në
mënyrë të dhunshme nga
punonjës të Partisë Demokratike
të Kosovës (PDK) para selisë së
kësaj partie në Prishtinë,
përkundër faktit se për këtë
marsh ishin të informuara të
gjitha institucionet relevante,
duke përfshirë edhe PDK-në. 
Shoqëria civile dënon dhunën e
ushtruar ndaj pjesëtarëve të
organizatave joqeveritare dhe i
bënë thirrje PDK-së, që si subjekti
më i madh në koalicionin aktual
qeverisës, ta marrë barrën e
përgjegjësisë që u takon dhe me
veprimet e tyre të kontribuojnë

në ndërtimin e shtetit, duke
respektuar standardet e
shoqërive demokratike dhe të
drejtën elementare për bashkim
qytetar, shprehje të lirë dhe
protesta të qeta.
Shoqëria civile kërkon qëndrim
dhe masa të veprimit nga PDK-ja
për veprimet e dhunshme të
stafit të saj. Marshi kishte për 
qëllim kundërshtimin e miratimit
të Projektligjit për financimin e
subjekteve politike i cili është në
kundërshtim me frymën
kushtetuese, cenon standardet
ndërkombëtare për financimin e
partive politike, në veçanti 
rekomandimet e Komisionit të
Venedikut.
Përfaqësues të shoqërisë civile
përmes mesazheve të qarta që i
vendosën në selitë e partive 
politike u rekomanduan atyre që
ta refuzojnë këtë projektligj, i cili
shpenzon taksat e qytetarëve pa
llogaridhënie, bën pazare politike
me paratë publike, fsheh emrat e
donatorëve të partive, prejard-
hjen e mjeteve financiare dhe ul
tarifat e gjobave. 

Konkretisht, amendamentet e
miratuara në lexim të dytë nga
Komisioni për Buxhet dhe
Financa e dëmtojnë projektligjin
sepse: cenojnë pavarësinë e Zyrës
për Regjistrimin e Subjekteve
Politike duke ia hequr kësaj zyre
mandatin për mbikëqyrjen e
financave të partive politike,
përfshirë shqiptimin e gjobave.
Bartja e këtyre funksioneve në një

trup politik si Komisioni Qendror
i Zgjedhjeve (KQZ) bie ndesh
edhe me rekomandimet e
Komisionit të Venedikut për
forcimin e rolit të Zyrës. Nuk
adresojnë prioritetet e Agjendës
për Reforma Evropiane (ERA) për
të siguruar transparencë, lloga-
ridhënie, zbatim dhe sanksione
efikase në financimin e partive
politike. Programi Kombëtar për

zbatimin e MSA-së 2019-2023 e
thotë qartë se KQZ-ja nuk duhet
të jetë autoritet i kontrollit të
financave të partive politike;
dëmtojnë frymën kushtetuese të
ligjit për shkak të dispozitave
kontradiktore që rregullojnë
marrëdhënien midis subjektit
politik dhe deputetit për çështjen
e fondit; cenojnë transparencën e
subjekteve politike ndaj publikut
pasi që mundësojnë mospub-
likimin e emrave të pronarëve të
personave juridikë (kompanive)
që japin kontribut për subjektet
politike. Për më tepër, tavanet e
kontributeve "në para të 
gatshme" për subjektet politike
janë dhjetëfishuar (nga 50 në 500
euro), ndërsa kontributet e 
personave fizikë dhe juridikë në
kohë fushate janë dyfishuar;
zvogëlojnë llogaridhënien e sub-
jekteve politike ndaj publikut
pasi që lejon zgjatje të afateve për
publikim të raporteve financiare
të fushatës. Po ashtu, gjobat për
shkeljet e dispozitave ligjore nga
subjektet politike janë zvogëluar
deri në 75 për qind.

Shoqëria civile marshoi kundër Projektligjit 
për financimin e subjekteve politike

PRISHTINË, 117 QERSHOR (ER) -
Guvernatori i Bankës Qendrore
të Kosovës (BQK), Fehmi
Mehmeti, ka takuar të hënën
zyrtarët e misionit të Bankës të
Bankës Botërore, të cilët po
qëndrojnë për vizitë në Kosovë.
Në këtë takim u diskutuan 
detajet e angazhimit për 
komponentin zhvillimor të
FSAP-s sa i përket sistemit të
pagesave, identifikimit të hen-
dekut të financimit dhe çështje
të tjera zhvillimore për Bankën
Qendrore të Republikës së
Kosovës.
Guvernatori Mehmeti i ka 
informuar zyrtarët e këtij insti-
tucioni lidhur me pozicionin e

sistemit financiar në vend dhe
ka falënderuar përfaqësuesit e
Bankës Botërore për përkrahjen
e vazhdueshme që Banka
Botërore ka dhënë dhe në
vazhdimësi po jep për Bankën
Qendrore të Republikës së
Kosovës.
Me këtë rast, guvernatori
Mehmeti ka deklaruar se siste-
mi financiar në Republikën e
Kosovës ka pasur zhvillime poz-
itive në të gjithë indikatorët e tij,
me një rritje vjetore të kreditim-
it prej 11 përqindësh rritje vje-
tore të depozitave prej rreth 10
përqindësh, normat e interesit
në kredi kanë zbritur në 6.5 për
qind, ndërsa norma e kredive

joperformuese ka shënuar rënie
në 2.6 për qind.
Guvernatori Mehmeti i ka 
njoftuar përfaqësuesit e BB-së
lidhur me zhvillimet pozitive në
sektorët e tjerë, si në sektorin e
sigurimeve, pensioneve dhe atë

të institucioneve mikrofinan-
ciare dhe financiare jobankare. 
Përfaqësuesit e BB-së, të krye-
suar nga shefi i misionit
Nadeem Karmali, falënderuan
guvernatorin Mehmeti për
bashkëpunimin e vazhdueshëm

dhe e përgëzuan BQK-në për
iniciativat zhvillimore në 
funksion të zhvillimit të 
BQK-së si dhe diskutuan për
mënyrat e rritjes së mëtejmë të
bashkëpunimit ndërmjet 
BB-së dhe BQK-së.

Guvernatori Mehmeti: Sistemi financiar në
Kosovë ka pasur zhvillime pozitive

Lansohet edicioni i dytë i Fondit të Inovacionit
A. MMAVRAJ

PRISHTINË, 117 QERSHOR - Ministria e
Inovacionit dhe Ndërmarrësisë
dhe GIZ-i 
gjerman kanë lansuar të hënën
edicionin e dytë të Fondit të
Inovacionit, pjesë e Projektit
CETEP, i cili implementohet nga
Innovation Centre Kosovo (ICK).
Nëpërmjet këtij fondi ndërmar-
rjet e vogla dhe të mesme mund
përfitojnë deri në 50 000 euro.
Ministri i Inovacionit dhe
Ndërmarrësisë, Besim Beqaj, ka
thënë se edicioni i dytë i Fondit të
Inovacionit ofron përkrahje të
drejtpërdrejtë dhe më të madhe

për sektorin privat. Sipas tij, kra-
has ndihmës financiare, duhet të
ndërtohen edhe mekanizma për
të garantuar zhvillim të 

qëndrueshëm. "Ne dhe GIZ-i
kemi ndërtuar një partneritet
strategjik, pasi që kemi vizionin
dhe besimin e njëjtë, se vendi ynë

ka potencial për avancim të
mëtutjeshëm të sektorit të 
prodhimit dhe TIK-ut", ka thënë
ministri Beqaj.
Ai ka theksuar se qëllimi i Fondit
të Inovacionit është zhvillimi i
kompanive dhe përkrahja e
eksporteve. "Ky është edicioni i
dytë i Fondit të Inovacionit. Vitin
e kaluar kemi financuar, bazuar
në ekspertizën e pavarur të
vlerësimit, pesë kompani të 
suksesshme, tek të cilat kemi
arritur të ndikojmë drejtpërdrejt
në promovimin e tyre në tregjet
ndërkombëtare", ka deklaruar
ministri Beqaj.
Ministria e Inovacionit dhe
Ndërmarërsisë, sipas tij, do t'i

mbulojë rreziqet nga investimet e
ideve të ndërmarrësve të rinj. "E
rëndësishme është që të mos
dorëzoheni në planet tuaja për të
krijuar vende pune, për të prod-
huar, për t'i përmirësuar shër-
bimet, për të eksportuar. Nxitja e
shpirtit ndërmarrës na ndihmon
shumë për arritjen e objektivave
dhe përballje me sfidat nëpër të
cilat po kalon e gjithë bota", ka
theksuar ministri i Inovacionit
dhe Ndërmarrësisë, Besim Beqaj.
Fondi i Inovacionit është bashkë-
financim i Ministrisë së
Inovacionit dhe Ndërmarërsisë
dhe GIZ-it, nëpërmjet Projektit
CETEP i cili implementohet nga
ICK-ja.

ATK-ja, pjesë e samitit të stabilitetit 
financiar dhe monetar në rajon

PRISHTINË, 117 QERSHOR (ER) - Nga
data 13 deri më 15 qershor në
Beçiq është mbajtur samiti
rajonal me temë "Stabiliteti
financiar dhe monetar në rajon,
në një klimë të rritjes së 
ngadalshme në Eurozonë" i
guvernatorëve, ministrave të
financave dhe drejtorëve të
administratave tatimore.
Pjesëmarrës në këtë samit ishin
përfaqësues nga shtetet
rajonale, si: Kosova, Mali i Zi,

Shqipëria, Kroacia, Bosnja dhe
Hercegovina, Serbia dhe
Maqedonia.
Në panelin e Drejtorëve të
Administratave Tatimore temë
diskutimi ishte "Reforma e
autoriteteve tatimore dhe lufta
kundër ekonomisë së hirtë", në
të cilin ishte drejtori i
përgjithshëm i ATK-së, Ilir
Murtezaj.
Në këtë samit drejtori Murtezaj
ka prezantuar të arriturat e ATK-

së në funksion të përmbushjes
tatimore, si dhe në luftimin e
dukurive të ekonomisë jofor-
male si njëra nga rreziqet kyçe të
konkurrencës së drejtë në
biznes.
Ndër të tjera, drejtori i ATK-së ka
folur edhe për sistemin tatimor
të Kosovës, i cili vlerësohet rela-
tivisht i thjeshtë, me norma të
ulëta tatimore, shtet me politika
fiskale të orientuara drejt nxitjes
së investimeve dhe prodhimit të

brendshëm dhe krijimit të një
ambienti atraktiv për investimet
e huaja.  
Po gjatë këtij prezantimi
Murtezaj ka folur edhe rreth sta-
bilitetit financiar, ku në ATK ka
pasur një ngritje të përmbushjes
tatimore dhe një trend pozitiv në
të hyra si rezultat i një partneriteti
me tatimpagues, krijimit të lehtë-
sive për tatimpaguesit e rregullt
dhe hetimin e tatimpaguesve që
bëjnë shmangie në pagesën e

tatimeve. 
Që të realizohet misioni i ATK-së
është bërë identifikimi i rreziqeve
të përmbushjes tatimore, janë
hartuar planet operative për 
trajtimin e rreziqeve dhe është
përshtatur shpërndarja e resurse-
ve për trajtimin e tyre. 
Ky samit është një mundësi e
mirë për shkëmbimin e përvojave
si dhe për krijimin e një dialogu
për luftimin e dukurive negative
për përmbushjen e tatimeve. 

PRISHTINË, 117 QERSHOR (ER) -
Kryetari i Komunës së
Prishtinës, Shpend Ahmeti, ka
bërë me dije se këtë vit do të fil-
lojë ndërtimi i parkingut nën-
tokësor në kryeqytet. Ahmeti
përmes llogarisë së vet në
"Facebook" ka shkruar se ky

parking do të ketë kapacitet mbi
500 vendparkime. "Organi
Shqyrtues i Prokurimit (OShP) i
ka dhënë të drejtë komunës për
parkingun nëntokësor dhe për
procedurat e ndjekura, prandaj
tani mund të vazhdojmë.
Parkingu nëntokësor me mbi

500 vendparkime do ta fillojë
ndërtimin sivjet. Parku sipër do
të zgjerohet", ka shkruar Ahmeti. 
Parkingu nëntokësor në
Prishtinë do të ndërtohet te
Fakulteti i Filologjisë i
Universitetit të Prishtinës
"Hasan Prishtina".

Ahmeti: Këtë vit fillon ndërtimi i
parkingut nëntokësor në kryeqytet

DRENAS, 117 QERSHOR (ER) -
Kryetari i Komunës së Drenasit,
Ramiz Lladrovci, ka nënshkruar
marrëveshje të bashkëpunimit
me kompaninë "Swiss Fasada"
me pronar Hashim Shabanin për
financimin e një burse komunale
për student dhe me Qerim
Hajdarin po për financimin e një
burse për vitin akademik 2018-
2019. Lladrovci ka falënderuar
donatorët Hashim Shabanin dhe
Qerim Hajdarin për këtë ndihmë
që kanë ofruar për t'i përkrahur
studentët e Drenasit. 

Kompania "Swiss Fasada", me
pronar Hashim Shabanin, do ta
ndajë bursën për studentin nga
lista pritëse e përfituesve sipas
konkursit të shpallur më 5 tetor
2018, po ashtu edhe Qerim
Hajdari do të ndajë një bursë për
studentin nga lista pritëse sipas
konkursit. Nga lista pritëse e 
përfituesve të bursave kanë
mbetur edhe 11 studentë pa
marrë bursën, ndërsa së shpejti
do të njoftohen përfituesit nga
lista pritëse për përkrahjen nga
donatorët e tjerë.

Lladrovci nënshkruan 
marrëveshje bashkëpunimi
për dy bursa studentore 

VUSHTRRI, 117 QERSHOR (ER) - Në
20-vjetorin e Ditës së Çlirimit të
qytetit të Vushtrrisë është 
inauguruar sheshi dhe shtatorja e
veprimtarit të çështjes 
kombëtare shqiptare, Hasan
Prishtina. 
Kryetari i Komunës së Vushtrrisë,
Xhafer Tahiri, ka thënë se përulet
para të gjithë atyre të cilët derd-
hen gjakun për lirinë e vendit.
"Për lirinë tonë u shkri dije e u
derdh gjak. Ndihem i privilegjuar
që shënojmë Ditën e Çlirimit të
Vushtrrisë. Në këtë përvjetor ne
përulemi me respekt para atyre
që u flijuan për atdheun tonë të
shtrenjtë. Ne sot kujtojmë me
mall dhe krenari të rënët në
masakrën e Studimes dhe qytetit
të Vushtrrisë. Në këtë mënyrë

realizojmë amanetin e të rënëve",
ka thënë Tahiri. Ai ka theksuar se
është krenar që në këtë përvjetor
Vushtrrisë po i kthehet i biri i këtij
vendi, Hasan Prishtina. 
Ndërsa ambasadori i Shqipërisë
në Kosovë, Qemal Minxhozi, ka
thënë se Hasan Prishtina ka 
eshtrat nën dhe por, sipas tij, ai
është gjallë! "Është një ditë
shumë e veçantë ku dielli 
shndrin më shumë se në ditët e
tjera. Jemi shumë të gëzuar që sot
festojmë në liri. Urojmë që ditë si
këto të vijnë me arritje më të
mëdha. Jemi në një ditë tjetër 
historike ku i biri i juaj, Hasan
Prishtina, shfaqet në një bust.
Hasan Prishtina ka eshtrat nën
dhe, por ai është gjallë", ka thënë
Minxhozi.

MITROVICË, 117 QERSHOR (ER) - Organizuar nga
Shoqata e Artistëve Figurativë në Mitrovicë ka
nisur të shtunën kolonia e arteve që mbahet në
kuadër të manifestimit "Ditët e kulturës". Në
koloni po marrin pjesë rreth 30 artistë të mirënjo-
hur nga Durrësi, Shqipëria, Maqedonia, Tirana,
Tropoja dhe qytete të tjera të Kosovës.
Kolonia ka filluar më 15 qershor, ndërsa që pik-
torët ditën e parë kanë pikturuar te Liqeni
Akumulues, ditën e dytë në Shalën e Bajgorës,
ditën e tretë në qytetin e Mitrovicës, kryesisht
peizazhet e bukura të Shalës së Bajgorës, të
Liqenit Akumulues dhe imazhe nga qyteti i
Mitrovicës.
Për katër ditë rresht piktorët do të pikturojnë
vepra të ndryshme, ndërsa hapja e ekspozitës me
këto punime do të bëhet më 18 qershor në orën
18:00 në Qendrën e Kulturës "Rexhep Mitrovica"
në Mitrovicë.

Në Mitrovicë ka filluar kolonia mbarëkombëtare
e piktorëve ‘Mitrovica art colony’

Vushtrria bëhet me shtatoren e Hasan Prishtinës

PESHORJA
Tensionet

dhe
keqkuptimet

e të
shkuarës

dalin në pah gjatë ditës
së sotme. Debate të
ashpra priten gjate

pjesës së dytë të ditës.

AKREPI
Sot 

ndiheni
romantike
dhe doni

të qëndroni
vetëm pranë njeriut të

zemrës. Kushtet e ditës
nuk ua lejojnë këtë gjë

për shkak të
angazhimeve.

SHIGJETARI
Me në

fund keni
filluar të

lëvizni në
fushën e

financave sepse po
shikoni që të tjerët kanë

marrë përfitimet e
investimeve tuaja.

BRICJAPI
Miqtë do
t'ju lënë
hapësira
veprimi

gjatë ditës
se sotme sepse e dinë

që ju keni qejf të bëheni
protagonist në rrethin

shoqëror.

UJORI
Mungesa
e anës

financiare
sot do
t'ua

vështirësojë punët por ju
nuk i shtrini këmbët

asnjëherë me tepër se
jorgani, kështu që duhet

të menaxhoni ato që keni.

PESHQIT
Edhe

pse sot
është

ditë pune
ju ndiheni

sikur e keni pushim.
Nuk keni dëshirë fare t'i

përkushtoheni 
impenjimeve tuaja.

DASHI
Fokusohuni

tek 
financat

sot sepse
çdo gjë

tjetër do të shkojë qetë
gjatë ditës. Edhe pse
jeni të shqetësuar për
një problem do t'i jepni

zgjidhje.

DEMI
Një

çështje e
rëndë-

sishme
biznesi sot

do t'ju mbajë nen 
tension gjatë gjithë

ditës. Nuk do t'i jepni
dot zgjidhje të shpejtë.

BINJAKËT
Edhe

pse sot
jeni disi

ëndërrim-
tarë përsëri

nuk e keni humbur 
kontaktin me realitetin.
Qëndroni me këmbë në

tokë.

GAFORRJA
Momente
kreativiteti
sot për
ju dhe

qëndrim në
ambiente artistike ku

doni të mësoni gjëra të
reja.

LUANI
Sot nuk
jeni të

kënaqur
nga ana

sentimentale.
Ndjenjat që provoni për
dikë nuk kompensohen

në mënyrë reciproke
dhe kjo gjë ju mërzit.

VIRGJERESHA
Dita juaj
sot nuk

ka
vetëm

ngjyrat e
entuziazmit që ju

shoqëron gjithmonë por
edhe ato të pasionit.

Jeni shumë sharmantë.

Një magjistar indian, i cili u zhyt në lumë, i lid-
hur me zinxhirë dhe litar, u gjet i vdekur.
Chanchal Lahiri, i njohur me emrin e skenës
'Jadugar Mandrake' (Wizard Mandrake), u ul
me çikrik në lumin në Kolkata të dielën me një
kostum të verdhë dhe të kuq. Por 40-vjeçari
me këmbët dhe krahët e lidhur fort dështoi të

dalë nga uji. Pamje dramatike kanë dalë të
hënën nga çasti kur ai u fut në ujë.

E jashtëzakonshme

I ddështon mmagjia,
zhduket 440-vvjeçari

FOTO E DITES

Lajmi:
- Alo, i dashur, do të tregoj si i kam
dhënë sot veturës apo do ta marrësh
vesh nga gazetat?

Një fotografi e shprehur nga lart tregon një imazh 68 metra të një
balene të formuar nga mbeturinat plastike. /AFP/

E rrallë

B A R S O L E TA  E  D I T Ë S

Vetem gjate vikendit 
ne ora 14:00 

“DUMBO” 3D
Fantazi/Familjar; 1 ore 52 min

Rolet: Colin Farrell, Michael Keaton, Danny
DeVito, Eva Green, Alan Arkin, etj.

Regjia: Tim Burton

Ne ora 16:00 dhe 19:00
“AVENGERS;

Endgame”
Aksion/Aventurë/Fantazi; 3 ore 02 min

Rolet: Robert Downey Jr., Chris Evans, Mark
Ruffalo, Chris Hemsworth, Scarlet Johansson,

Don Cheadle, Bradley Cooper, Gwyneth
Paltrow, Jeremy Renner, Josh Brolin, etj.

Regjia: Anthony Russo, Joe Russo

Në ora 20:00

“EXTREMELY
WICKED, SHOCKINGLY

EVIL, AND VILE”
Krim/Mister; 1 ore 48 min

Rolet: Zac Efron, Lily Collins, Kaya
Scodelario, Jeffrey Donovan, Angela

Sarafyan, Dylan Baker, John Malkovich, etj.
Regjia: Joe Berlinger

16.05.2019
“THE HUSTLE”  

Komedi

Rolet: Anne Hathaway, Rebel Wilson, Alex
Sharp, Dean Norris, etj.

Regjia: Chris Addison

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Treni ii kkëput
krahun, mmjekët
ia rringjisin
Një baba 28-vjeçar indian, i cili e preu krahun e
tij nga një aksident me tren, i është nënshtruar
një operacioni për ta ringjitur. Ahmedabad
Gujarat ishte duke pritur që të hipte në tren, kur
papritmas ra në një hendek midis trenit dhe
platformës. Fatmirësisht arriti që të shpëtonte,
ndonëse krahu iu këput. Miqtë e tij nxituan në
spital  teksa  mbanin në dorë krahun e palëvizur

në një qese plastike. Ai u pranua në njësinë e
kirurgjisë plastike muajin e kaluar ku mjekët
kryen një operacion prej shtatë orësh për 
ta rifituar gjymtyrën.

Gashi largohet nga
Vëllaznimi 
Kushtrim Gashi nuk do të jetë pjesë e
skuadrës së Vëllaznimit në edicionin  e ri fut-
bollistik. Mesfushori e konfirmoi largimin nga
skuadra kuqezi nëpërmjet një statusi në
"Facebook". "Pas tre vjetësh erdhi koha të
ndahemi me Vëllaznimin. Faleminderit presi-
dentit të klubit, Agim Cana dhe të gjithë tra-
jnerëve që e drejtuan klubin në këta tre vjet,
shoqërinë, tifozët fantastikë 'KZJ-1927' dhe të
gjithë qytetarët e Gjakovës. Besoj se kam
dhënë gjithçka nga vetja ime që një ditë të
jem i mirëpritur në Gjakovë", ka shkruar
Gashi. Largimin nga skuadra e Vëllaznimit të
dielën e bëri edhe Samir Sahitin. 

Fjolla, e artë në Çeki 
Boksierja nga Kosova, Fjolla Qunaj, e ka fituar
medaljen e artë në turneun ndërkombëtar
"Klokoçov" që u mbajt gjatë fundjavës në
Republikën e Çekisë. Qunaj, në kategorinë
deri në 52 kg, fitoi dy luftëra. Në finale mundi
polaken Alexas Kubicki. Lirie Mazreku (-57
kg) dhe Anamaria Koni (-60 kg), fituan
medaljet e argjendta falë shortit që i dërgoi
në finale pa luftë.

Muriqi, afër huazimit të
Nottingham Forestit
Portieri i Kosovës në futboll, Arijanet Muriqi,
pritet të huazohet në skuadrën e Nottingham
Forestit. "Daily Mail" raporton se trajneri i
Manchester Cityt, Pep Guardiola, ka vendo-
sur se portieri i talentuar të huazohet në
skuadrën Nottingham Forestit për ta fituar
përvojën e duhur dhe më pas për t'u rikthyer
sërish në skuadrën e Cityt. 

Pensionohet Enis Alushi 
Ish-futbollisti i Përfaqësueses së Kosovës,
Enis Alushi, i ka dhënë fund përfundimisht
karrierës si futbollist. 33-vjeçari tash e tutje
do t'i përkushtohet punës së re, asaj të
menaxherit të futbollistëve. Lajmin për pen-
sionimin e Alushit e ka bërë bashkëshortja e
tij, Fatmire Lira Alushi, përmes rrjetit social
"Instagram". "Pas 15 vjetësh në futbollin pro-
fesionist, ti tash do ta nisësh një rrugë të re si
menaxher i futbollistëve në agjenci të njohur.
Do t'i mbetesh besnik futbollit sepse e do
shumë. Ariani, Ela dhe unë jemi mjaft kre-
narë me ty. Gjithmonë ke bërë gjithçka për
ne. Të urojmë çdo të mirë i dashur. Edhe pse
është ndonjëherë e mërzitshme që duhet të
jesh në telefon për shumë kohë, ne do të të
mbështesim gjithmonë. Faleminderit që më
bën të lumtur", ka shkruar ish-futbollistja e
njohur shqiptare Fatmire Lira Alushi.

SHKURT 

PRISHTINË, 117 QERSHOR - Pas
ndeshjeve të Përfaqësueses A me
Poloninë dhe Gjermaninë është
koha për Kampionatin Botëror
për Juniorë (U21) që zhvillohet
në Spanjë prej 16 deri më 28 kor-

rik. Përfaqësuesja e Juniorëve të
Kosovës do të grumbullohet sot
(e martë) për t'i filluar përgatitjet
për kampionatin e parë botëror
në të cilin merr pjesë Kosova në
sportet ekipore. Organizatori

tashmë ka bërë publik orarin,
kurse "Dardanët" e rinj ndeshjen
e parë e luajnë më 16 korrik ndaj
Kroacisë, në Pontevedra nga ora
18:00. Në Pontevedra i luajmë të
gjitha ndeshjet në Grupin C.

Kosova më 18 korrik do të për-
ballet me Hungarinë, ndërsa një
ditë më vonë përballet me
Portugalinë. Më 21 korrik Kosova
luan ndaj Brazilit, kurse një ditë
më vonë ndaj Bahrejnit.

Kosova mmë 116 kkorrik ddebuton nnë BBotëror 

Veton ZZYMBERI 

PRISHTINË, 117 QERSHOR - Trajneri i
Llapit, Tahir Batatina, në opinion
njihet për deklaratat bombastike.
Një e tillë kishte qenë edhe pak javë
para fundit të kampionatit, kur fut-
bollistët që i drejtonte i vlerësoi si
më profesionistët në Kosovë dhe se
janë në gjendje ta japin "shpirtin"
në fushë për trajnerin e tyre, pra për
Batatinën. "Lojtarët për mua janë në
gjendje të vdesin në fushë për t'i
arkëtuar pikët e plota dhe kjo më
bën të ndihem komod kur kam punë
me 'luana' të vërtetë dhe djemtë më
të mirë në Kosovë i kam në
skuadër", kishte deklaruar Batatina. 
Mirëpo kjo në praktikë i doli e
kundërta, pasi shumë nga këta fut-
bollistë më të përfunduar kampi-
onati e braktisën Llapin dhe trajner-
in Batatina. Një nga këta lojtarë
ishte edhe kapiteni Hmadi Namani,
i cili u largua pas plot gjashtë
vjetësh. Po ashtu, nga Llapi u
larguan edhe lojtarët më emër si
Ahmed Januzi, Edon Zeqiri Hamdi,
Egzon Sinani dhe Ilir Blakçori. 
Ndërsa i fundit që u largua është
portieri Eglant Haxho. Ky i fundit
largimin nga Llapi e ka konfirmuar
të hënën nëpërmjet një postimi në
"Facebook". "Nuk do të jem më
pjesë e Llapit. Edhe pse kishim një
marrëveshje verbale, ajo nuk u real-
izua deri në fund. Pas pritjes nga
ana ime për të pasur kontratë të
detajuar, asgjë nuk erdhi në adresën
time dhe e ndjeva të domosdoshme
ta bëj këtë njoftim, edhe pse i
vështirë", ka shkruar Haxho, i cili ka
falënderuar tifogrupin 'Legjendat',
bashkëlojtarët, drejtuesit e klubit,
zyrtarët dhe gjithë shtabin teknik. 
E paqartë vazhdon të jetë e ardhmja
e mesfushorit Mentor Zhdrella edhe
përkundër asaj se Tahir Batatina e ka
konfirmuar se marrëveshja është
arritur dhe se katër herë lojtari më i

mirë në Kosovë do të jetë edhe
kapiten i Kosovës. Po ashtu, ende
nuk dihet se a do të jetë pjesë e
skuadrës nga Podujeva në edicionin

2019/2020 sulmuesi Festim
Alidema, i cili ka qenë ndër lojtarët
më të mirë në Kosovë për edicionin
e fundit.

Llapi u braktis nga lojtarët që
lavdëroheshin nga Batatina

Hamdi Namani, Ahmed Januzi dhe Ilir Blakçori janë vetëm disa nga lojtarët që
e braktisën Llapin në këtë afat kalimtar. Të njëjtit u lavdëroheshin pandërprerë
gjatë kampionatit të fundit nga trajneri Tahir Batatina, por duket se vlerësimet
dhe lëvdatat e tepërta nuk mjaftuan që ata të mbesin pjesë e skuadrës nga
Podujeva edhe në edicionin 2019/2020



KUKËS, 117 QERSHOR - Skuadra e Kukësit
po vazhdon përforcimet për edicionin
e ri futbollistik. Pas Emiljano Mustës
dhe Markovanbasten Çemës, Kukësi ka
zyrtarizuar edhe portierin Ilir Avdyli i
cili ishte pjesë e Përfaqësueses së

Kosovës. 29-vjeçari ka nënshkruar kon-
tratë njëvjeçare me nënkampionët e
Superiores teksa do të luftojë për një
vend titullari me gardianin Stivi
Frashëri. Avdyli në të kaluarën ka
veshur fanellën e KEK-ut, Drenicës,

Ferizajt, Hajvalisë, Tiranës, Llapit,
Shkëndijës së Tetovës. Sezonin e fundit
29-vjeçari nga Podujeva ishte pjesë e
Kamzës, skuadër që u përjashtua nga
FShF pas dhunës së ushtruar ndaj
gjyqtarit Eldorian Hamiti.

Avdyli prezantohet te Kukësi 

Mavraj: Ndeshjet e Kosovës i kam
parë me lot gëzimi 
Mërgim Mavraj ishte një prej yjeve që mori pjesë në ndeshjen e
bamirësisë, e cila u zhvillua në stadiumin "Fadil Vokrri" në
Prishtinë. Kapiteni i Kombëtares shqiptare ishte pjesë e skuadrës
së Granit Xhakës, e cila barazoi 4-4 kundër asaj ku kapiten ishte
Milot Rashica dhe paratë nga të ardhurat e biletave të shitura u
shkuan familjeve në nevojë. Në fjalën e tij për "ART Sport",
qendërmbrojtësi foli për Përfaqësuesen e Kosovës. "Ndeshjet e
Kosovës i kam parë me lot gëzimi. Unë jam kosovar, prindërit e
mi janë lindur dhe rritur në Kosovë, ndaj më bëhet qejfi që
djemtë po i zbatojnë siç duhet detyrat e trajnerit. Lakmi? Jo,
aspak! Vetëm mirënjohje për të gjitha të mirat që më ka dhënë
Zoti, pasi jam shpërblyer me shumë gjëra. Edhe me Kombëtaren
e Shqipërisë kemi arritur shumë gjëra të mira. Unë besoj se të
gjithë këto që po gëzohen tani për Kosovën janë gëzuar disa vjet
më parë për kuqezinjtë", ka thënë Mavraj.

Totti largohet nga Roma 
Legjenda Francesco Totti ka mbajtur konferencën për shtyp në të
cilën ka njoftuar largimin nga Roma. Totti edhe zyrtarisht e ka
lënë rolin si drejtor i 'Giallorossit', duke rritur distancën mes tij
dhe pjesës tjetër të hierarkisë së tyre. Duke vepruar kështu, ai do
t'u japë fund 30 vjetëve të shërbimit ndaj Romës pas 786 paraqit-
jeve si lojtar, para daljes në pension në vitin 2017. "Nuk ishte faji
im sepse kurrë nuk kam pasur rastin të shprehem vetë. Nuk kam
qenë kurrë i përfshirë në një projekt të mirëfilltë teknik. Në vitin e
parë, kjo mund të ndodhë. Në të dytën, e kuptoja atë që dëshiroja
të bëja dhe kurrë nuk u mblodhëm bashkë, asnjëherë nuk ndih-
muam njëri-tjetrin", ka thënë Totti. "Ata i dinin qëllimet e mia
dhe atë që dëshiroja, t'i jepja aq shumë këtij klubi dhe ekipi, por
ata kurrë nuk donin që unë të bëja një gjë të tillë, me gjithë sin-
qeritetin. Ata më përjashtuan nga çdo vendim", ka shtuar Totti. 

Coutinho në United si zëvendësues i
Pogbas 
Barcelona po kërkon që të largojë Phillipe Coutinhon. Futbollisti
brazilian ka lënë gjurmë në Premierë Ligë me fanellën e
Liverpoolit dhe zërat e merkatos flasin për mundësinë e rikthimit
të tij në kampionatin anglez duke qenë se ai është vënë në shën-
jestrën e Manchester Unitedit. 27-vjeçari shihet si zëvendësues i
Paul Pogbas, i cili pritet të transferohet në Real Madrid. 

Al-Khelaifi, yjeve: Kush dëshiron
mund të largohet 
Presidenti i Paris Saint-Germain, Nasser Al-Khelaifi, ka shpërthyer
me deklaratën e dhënë së fundmi, duke kërkuar më shumë
përgjegjësi nga lojtarët. Gjiganti francez ka shpenzuar miliona
euro për të ndërtuar një skuadër konkurruese në Evropë por,
fatkeqësisht, deri tani ata nuk kanë arritur të prekin më shumë
sesa çerekfinalet e Ligës së Kampionëve. Veç të tjerash, kampioni i
Ligës 1 në dy sezonet e fundit është parë me probleme në
dhomat e zhveshjes, me Edinson Cavanin dhe Neymarin si dy
aktorët kryesorë. Al-Khelaifi në një intervistë për "France
Football" është treguar i ashpër me atë se çfarë po ndodh me
ekipin e tij: "Nuk dua më gjëra të tilla. Lojtarët do të duhet t'i mar-
rin përgjegjësitë e tyre edhe më shumë se më parë. Duhet të jetë
krejtësisht ndryshe. Ata do të duhet të bëjnë më shumë, të puno-
jnë më shumë. Ata nuk janë këtu për ta kënaqur veten. Nëse nuk
pajtohen, dyert janë të hapura. 'Ciao!'".

Bayerni e kërkon si huazimin Balen 
Bayern Munchen po kërkon për zëvendësuesit e Arjen Robbenit
dhe Franck Riberyt. Ideja e fundit quhet Gareth Bale. Uellsiani i
Real Madridit është me valixhe gati, pasi trajneri Zinedine Zidane
nuk e sheh më pjesë të skemave të tij. Për 30-vjeçarin ka interes-
im nga Anglia, por ai mund të përfundojë në Bundesligë.
"Bavarezët" po synojnë ta përsërisin të njëjtën skemë që ndoqën
me James Rodrigezin. Sipas raportimeve të "The Sun", gjiganti
gjerman synon ta marrë Balen në huazim njëvjeçar me të drejtë
blerje verën e ardhshme.

SHKURT 

PRISHTINË, 117 QERSHOR -
Basketbollistët e Kosovës U-20
janë duke u përgatitur inten-
sivisht për Kampionatin
Evropian, Divizioni B, që mba-
het nga 12 deri më 21 korrik
2019, në Matosinhos të
Portugalisë. Të përzgjedhurit e
Ibrahim Karabegut janë duke u
stërvitur dy herë në ditë, për të
pasur një përfaqësim sa më të
mirë në këtë garë shumë të
rëndësishme. "Kampionati ka
përfunduar më herët dhe loj-
tarët kanë hasur në vështirësi
fizike. Megjithatë, jemi duke u
stërvitur dy herë në ditë.
Përgatitjet fizike po i mbajmë
në Gërmi dhe Taukbashçe,
kurse atë taktik në Pallatin e
Rinisë dhe Sporteve në
Prishtinë dhe në Obiliq.
Lojtarët po japin maksimumin
në stërvitje dhe kjo është
shumë e rëndësishme për
mua", është shprehur përzg-
jedhësi i Kosovës U-20
(meshkujt), Ibrahim Karabegu. 
Kosova U-20 ka zhvilluar edhe
një ndeshje miqësore me
Maqedoninë Veriore, duke
pësuar 68:67, kurse nga 21 deri
më 23 qershor do të jetë pjesë-
marrëse në turneun që mbahet
në Shkup, ku do të ballafaqohet
me Rusinë, Maqedoninë
Veriore dhe Malin e Zi.
"Tashmë do të kemi edhe një
turne në Maqedoninë Veriore,

ku do të luajmë edhe kundër
Rusisë dhe Malit të Zi, që janë
kombëtare favorite për kampi-
on në Divizionin B. Këto
ndeshje do të na shërbejnë ta
shohim formën e lojtarëve dhe
mangësive që i kemi. Pra, t'i
eliminojmë mangësitë para
Kampionatit Evropian në
Divizionin B. Ne kemi 14 lojtarë
momentalisht, dy janë elimin-
uar më herët dhe lista do të
shkurtohet në 12 pas turneut
në Maqedoni", ka shtuar
Karabegu. 
Kosova në Evropian është në

Grupin C së bashku me
Suedinë, Holandën, Gjeorgjinë,
Estoninë dhe Armeninë. "Nuk
kemi ambicie për ndonjë vend
në Evropian. Synimi ynë është
ta përfaqësojmë sa më mirë
shtetin e Kosovës në këtë garë
shumë të rëndësishme. Unë
dua të fitoj në çdo ndeshje.
Kështu e kam mentalitetin.
Kundërshtarët e Kosovës janë
shumë të mirë, pasi kanë edhe
më shumë përvojë", është
shprehur trajneri Karabegu. 
Tri kombëtaret e para nga
Divizioni B kalojnë në atë A.

Karabegu: Të përfaqësojmë sa
më mirë Kosovën në Evropian

BERLIN, 117 QERSHOR - Nico
Rosberg, ish-kampioni i botës
në Formula 1, i vetmi që ka
mundur ta ndalë Lewis
Hamiltonin, ka deklaruar se
penaliteti që piloti gjerman i
Ferrarit, Sebastian Vettel, mori
në garën e Kanadasë, ishte i
drejtë. Madje ai shkon më tej,
duke zbuluar edhe shkakun e
atij gabimi të katër herë kam-
pionit të botës. "Unë e njoh
mirë Lewisin dhe kur e ke nga
pas për një orë e gjysmë, gabi-
mi i atij që është para është i
paevitueshëm. Për më tepër
kur bie fjala për Vettelin që nën
presion gjithnjë gabon. Ky
është defekti i tij më i madh,
nuk e përballon dot presionin e
një piloti që e ndjek nga pas
për shumë xhiro. Kjo ndodhi
edhe në Kanada, doli jashtë
pistës", ka thënë Rosbergu.

"Vetteli u përpoq t'i limitojë
dëmet. Është më e lehtë të jesh
nga pas sesa para. Sa herë që
Lewisi është pas Sebastianit
ndodh gjithnjë e njëjta gjë,
fiton Hamiltoni. Ai e vë nën

presion Vettelin. Kjo gjë ndodh
prej vitesh tashmë dhe Vetteli
vazhdon të gabojë. Për pasojë,
penaliteti ishte i paevitueshëm
nga komisarët", ka deklaruar
Rosbergu.

Rosbergi: Kjo është dobësia
më e madhe e Vettelit

N.P.SH. Albatros në Prizren shpallë të
pavlefshëm numrin e biznesit   70819945

Edona Syla shpall të pavlefshme diplomën
e shkollës së mesme "Hamëz Jashari"
Skenderaj.

Valmir Qollaku shpall te pavlefshme
Diplomën e shkollës se mesme teknike "Anton
Çetta" Skenderaj.

Ruzhdi Ademi shpall te pa vlefshme,
dëftesën e klasës: X,XI, XII dhe XIII - të shkollës
së Mesme Ekonomike, "Anton Çetta"
Skenderaj.

Demokrat Kurtaj shpall te pavlefshme
diplomën shmlt "11 Marsi" Prizren.

Fatijolla Bytyqi shpall te pavlefshme dëfte-
sat e kl l - lX shf "Leke Dugagjini" Prizren.

Bekim Çoçaj shpall te pavlefshme dëftesat
e kl l - Vlll shf "Zenun Çoçaj" Gjonaj.

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 bane-
sa ka 50m2 me dokumentacion të rregullt,
çmimi52 000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy
ballkona. Për info 044/332-640.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

Lëshoj banesën me qira, e cila gjendet
prapa AAK-së, me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e telefonit: 044-162-783.

Lëshohet banesa me qira ne qendër të
Prishtinës afër Sheshit Zahir Pajaziti, bane-
sa është dy dhomshe e mobiluar, lëshohet
me qira prej 1 qershori deri me 1 gusht (dy
muaj), çmimi sipas marrëveshjes. Për 
informata në tel. 044/171-328.

>> SHPALLJE TË VOGLA <<

Trembëdhjetë vite pa më të dashurin
tonë

Sadri R. Hamiti
(20.5.1947 - 18.6.2006) 

Kaluan 13 vjet dhe mungesa jote sa
shkon e rritet.
Ti je dhe do mbetesh përgjithmonë në
zemrat dhe mendjet tona. 
Përherë do jesh i paharruar dhe asgjë
nuk do të mposhtë mallin, nevojën dhe
dashurin që kemi për ty.

Të kujton përgjithmonë familja dhe 
farefisi juaj.

N J O F T I M

Njoftojmë të interesuarit se me datën 3 korrik
2019 (e mërkurë) me fillim në orën 1300 Inxh. e
dipl. Diturie A. Kryeziu mbron punimin e
Masterit me titull "Krahasimi i sistemeve të 
mbajtjes dhe mekanizimit të përdorur në 
fermat e gjedheve në Kosovë". Mbrojtja 
publike do të jetë në Fakultetin e Bujqësisë dhe
Veterinarisë në Prishtinë.

N J O F T I M
Njoftohen të gjithë  klientët se kompania: New
Generation Group Dega  në  Kosovë me seli në
Prizren ka marre vendim te shuaj biznesin me
numër të  regjistrimit:  70654784 dhe ka caktua
likuidatorin për zhvillimin e procedurës së
likuidimit. Njoftohen te gjithë klientët që kane
raporte - debitorë  ne këtë shoqëri te paraqiten në
afatin 30 ditor nga data e shpalljes në gazetë.
Arben Bytyqi - New Generation Group, dega  në
Kosovë

